
ATTI ADOTTATI MINN KORPI STABBILITI PERMEZZ TA’
FTEHIMIET INTERNAZZJONALI

DECIZJONI Nru 1/2014 TAL-KUNSILL TA’ ASSOCJAZZJONI BEJN L-UE U R-REPUBBLIKA TAL-
MOLDOVA

tas-16 ta’ Di¢cembru 2014

li tadotta r-Regoli ta’ Procedura tieghu u dawk tal-Kumitat ta’ Asso¢jazzjoni u tas-Sottokumitati
[2015/671]

IL-KUNSILL TA” ASSOCJAZZJONI BEJN L-UE U R-REPUBBLIKA TAL-MOLDOVA,

Wara li kkunsidra I-Ftehim ta’ Assocjazzjoni bejn I-Unjoni Ewropea u -Komunita Ewropea tal-Energija Atomika u I-Istati
Membri taghhom, fuq naha, u r-Repubblika tal-Moldova, fuq in-naha l-ohra ('), (“il-Ftehim”) u b’'mod partikolari 1-
Artikolu 434 tieghu,

Billi:

(1)  Fkonformita mal-Artikolu 464 tal-Ftehim, partijiet mill-Ftehim gew applikati provizorjament mill-
1 ta’ Settembru 2014.

(2)  Skont l-Artikolu 435(2) tal-Ftehim, il-Kunsill ta’” Asso¢jazzjoni ghandu jistabbilixxi r-regoli ta’ procedura tieghu.

(3)  Skont l-Artikolu 437(1) tal-Ftehim, il-Kunsill ta’ Asso¢jazzjoni ghandu jkun meghjun fit-twettiq tad-dmirijiet
tieghu minn Kumitat ta’ Assocjazzjoni filwaqt li skont l-Artikolu 438(1) tal-Ftehim il-Kunsill ta’ Assocjazzjoni
ghandu jiddetermina fir-regoli ta’ procedura tieghu d-dmirijiet u I-funzjonament tal-Kumitat ta’ Assoc¢jazzjoni.

ADOTTA DIN ID-DECIZJONI:

Artikolu 1

Ir-Regoli ta’ Procedura tal-Kunsill ta” Asso¢jazzjoni u dawk tal-Kumitat ta’ Assoc¢jazzjoni u tas-Sottokumitati, kif stipulati
fl-Annessi I u II rispettivament, jigu b’dan adottati.

Artikolu 2
Din id-De¢izjoni ghandha tidhol fis-sehh fid-data tal-adozzjoni taghha.

Maghmul fi Brussell, is-16 ta’ Dicembru 2014.

Ghall-Kunsill ta” Assocjazzjoni
Il-President
F. MOGHERINI

() GUL260,30.8.2014,p. 4.

ANNESS I

REGOLI TA’ PROCEDURA TAL-KUNSILL TA’ ASSOCJAZZJONI

Artikolu 1
Dispozizzjonijiet generali

1. I-Kunsill ta’ Asso¢jazzjoni stabbilit fkonformita mal-Artikolu 434(1) tal-Ftehim ta’ Asso¢jazzjoni bejn 1-Unjoni
Ewropea u |-Komunita Ewropea dwar l-Energija Atomika u l-Istati Membri taghhom, fuq naha wahda, u r-Repubblika
tal-Moldova, fuq in-naha l-ohra (“il-Ftehim”) ghandu jwettaq id-dmirijiet tieghu kif previst fl-Artikoli 434 u 436 tal-
Ftehim.

2. Kif provdut fl-Artikolu 435(1) tal-Ftehim, il-Kunsill ta’ Asso¢jazzjoni ghandu jkun maghmul minn membri tal-
Kunsill tal-Unjoni Ewropea u membri tal-Kummissjoni Ewropea, fuq naha wahda, u minn membri tal-Gvern tar-
Repubblika tal-Moldova, fuq in-naha l-ohra. Il-kompozizzjoni tal-Kunsill ta’ Assoc¢jazzjoni ghandha tqis il-kwistjonijiet
specifici li ghandhom jigu indirizzati fkull laqgha. II-Kunsill ta’ Asso¢jazzjoni ghandu jiltaqa’ fil-livell ministerjali.

3. Kif provdut fl-Artikolu 436(1) tal-Ftehim, u sabiex jilhaq l-objettivi tieghu, il-Kunsill ta’ Asso¢jazzjoni ghandu
jkollu s-setgha li jichu decizjonijiet li huma vinkolanti fuq il-Partijiet. I-Kunsill ta’ Assoc¢jazzjoni ghandu jichu I-mizuri
adatti ghall-implimentazzjoni tad-decizjonijiet tieghu, inkluz, jekk mehtieg, billi jaghti s-setgha lil korpi specifici stabbiliti
skont il-Ftehim sabiex jagixxu fismu. II-Kunsill ta’ Asso¢jazzjoni jista’ jaghmel ukoll rakkomandazzjonijiet. Huwa ghandu
jadotta d-decizjonijiet u r-rakkomandazzjonijiet tieghu bi qbil bejn il-Partijiet wara t-tlestija tal-proceduri interni
rispettivi. Il-Kunsill ta’ Assocjazzjoni jista’ jiddelega s-setghat tieghu lill-Kumitat ta’ Assoc¢jazzjoni.

4. 1l-Partijiet fdawn ir-Regoli ta’ Procedura huma dawk kif definiti fl-Artikolu 461 tal-Ftehim.

Artikolu 2
Presidenza

[I-Partijiet ghandhom izommu |-Presidenza tal-Kunsill ta’ Assocjazzjoni, b’'mod alternat, ghal perjodu ta’ 12-il xahar. L-
ewwel perijodu ghandu jibda fid-data tal-ewwel laqgha tal-Kunsill ta” Asso¢jazzjoni u jintemm fil-31 ta’ Dicembru tal-
istess sena.

Artikolu 3

Laqghat

1. I-Kunsill ta” Asso¢jazzjoni ghandu jiltaga’ mill-ingas darba fis-sena, u meta ¢-Cirkostanzi jehtiegu dan, bi ftehim
re¢iproku tal-Partijiet. Dment li ma jkunx intlahaq ftehim mod ichor mill-Partijiet, il-Kunsill ta’ Asso¢jazzjoni ghandu jsir
fil-post fejn is-soltu jsiru I-laqghat tal-Kunsill tal-Unjoni Ewropea.

2. Kull sessjoni tal-Kunsill ta’ Asso¢jazzjoni ghandha tinzamm fdata miftichma mill-Partijiet.

3. Il-laqghat tal-Kunsill ta’ Asso¢jazzjoni ghandhom jissejhu b'mod kongunt mis-Segretarji tal-Kunsill ta’ Assocjazz-
joni, bi gbil mal-President tal-Kunsill ta’ Assoc¢jazzjoni mhux aktar tard minn 30 jum kalendarju gabel id-data tal-laqgha.
Artikolu 4
Rapprezentanza

1. Fkaz li l-membri tal-Kunsill ta’ Asso¢jazzjoni ma jkunux jistghu jattendu jkunu jistghu jigu rrapprezentati. Jekk
membru jkun jixtieq jigi rrapprezentat, hu jew hi ghandu jinforma jew tinforma lill-President tal-Kunsill ta’ Asso¢jazzjoni
bil-miktub bl-isem tar-rapprezentant tieghu jew taghha gabel ma tibda l-laqgha li fiha l-membru jkun ser jigi rrappre-
zentat.

2. Ir-rapprezentant ta’ membru tal-Kunsill ta’ Assoc¢jazzjoni ghandu jezercita d-drittijiet kollha ta’ dak il-membru.

Artikolu 5
Delegazzjonijiet

1. I-membri tal-Kunsill ta’ Assocjazzjoni jistghu jkunu akkumpanjati mill-uffi¢jali. Qabel kull laqgha, il-President tal-
Kunsill ta’ Asso¢jazzjoni ghandu jigi infurmat, permezz tas-Segretarjat tal-Kunsill ta’ Assocjazzjoni, dwar il-
kompozizzjoni mahsuba tad-delegazzjoni ta’ kull Parti.

2. I-Kunsill ta’ Asso¢jazzjoni jista’, bi gbil bejn il-Partijiet, jistieden rapprezentanti ta’ korpi ohra tal-Partijiet jew
esperti indipendenti fqasam biex jattendu ghal-lagghat tieghu bhala osservaturi jew sabiex jipprovdu informazzjoni dwar
suggetti partikolari. [l-Partijiet ghandhom jagblu dwar it-termini u l-kondizzjonijiet li skonthom dawk l-osservaturi jkunu
jistghu jattendu l-lagghat.

Artikolu 6

Segretarjat
Uffijal tas-Segretarjat Generali tal-Kunsill tal-Unjoni Ewropea u uffi¢jal tar-Repubblika tal-Moldova ghandhom jagixxu
b'mod kongunt bhala Segretarji tal-Kunsill ta” Asso¢jazzjoni.

Artikolu 7

Korrispondenza

1. Korrispondenza indirizzata lill-Kunsill ta’ Asso¢jazzjoni ghandha tintbaghat jew lis-Segretarju tal-Unjoni inkella tar-
Repubblika tal-Moldova, li min-naha tieghu jgharraf lis-Segretarju l-iehor.

2. Is-Segretarji tal-Kunsill ta’ Assoc¢jazzjoni ghandhom jizguraw li l-korrispondenza tintbaghat lill-President tal-Kunsill
ta’ Asso¢jazzjoni u, fejn adatt, iccirkolata lill-membri tal-Kunsill ta” Assocjazzjoni.

3. Il-korrispondenza ¢cirkolata b'dan il-mod ghandha tintbaghat, kif adatt, lis-Segretarjat Generali tal-Kummissjoni
Ewropea, lis-Servizz Ewropew ghall-Azzjoni Esterna, lir-Rapprezentanti Permanenti tal-Istati Membri ghall-Unjoni
Ewropea u lis-Segretarjat Generali tal-Kunsill tal-Unjoni Ewropea, kif ukoll lill-Missjoni tar-Repubblika tal-Moldova ghall-
Unjoni Ewropea.

4. Komunikazzjonijiet mill-President ghandhom jintbaghtu lid-destinatarji mis-Segretarji fisem il-President. Tali
komunikazzjonijiet ghandhom jigu ccirkolati, fejn adatt, lill-membri tal-Kunsill ta’ Assoc¢jazzjoni kif provdut fil-
paragrafu 3.

Artikolu 8

Kunfidenzjalita

Dment li ma jkunx dec¢iz mod iehor mill-Partijiet, il-lagghat tal-Kunsill ta’ Asso¢jazzjoni ma ghandhomx jkunu pubblici.
Meta Parti tissottometti informazzjoni mmarkata bhala kunfidenzjali lill-Kunsill ta’ Assoc¢jazzjoni, il-Parti l-ohra ghandha
tittratta dik l-informazzjoni bhala tali.

Artikolu 9
Agendi ghal laqghat

1. Il-President tal-Kunsill ta’ Asso¢jazzjoni ghandu jfassal agenda provizorja ghal kull laqgha tal-Kunsill ta’ Asso¢jazz-
joni. Din ghandha tintbaghat mis-Segretarji tal-Kunsill ta’ Asso¢jazzjoni lid-destinatarji msemmija fl-Artikolu 7 mhux
aktar tard minn 15-il jum kalendarju gabel il-laqgha.

L-agenda provizorja ghandha tinkludi dawk il-punti li fir-rigward taghhom il-President ikun ircieva talba ghall-inkluzjoni
taghhom fl-agenda sa mhux aktar tard minn 21 jum kalendarju qabel il-bidu tal-laqgha. Tali punti ma ghandhomx
jinkitbu fl-agenda provizorja sakemm id-dokumenti ta’ sostenn rilevanti ma jkunux intbaghtu lis-Segretarji qabel id-data
li fiha tintbaghat l-agenda.

2. L-agenda ghandha tigi adottata mill-Kunsill ta’ Asso¢jazzjoni fil-bidu ta’ kull laqgha. Punt ichor apparti dawk li
jidhru fl-agenda provizorja jista’ jitgieghed fuq l-agenda, jekk il-Partijiet jagblu li jsir dan.

3. Il-President jista’, b’konsultazzjoni mal-Partijiet, iqassar il-limiti ta’ zmien specifikati fil-paragrafu 1 sabiex igis il-
htigijiet ta’ kaz partikolari.

Artikolu 10
Minuti
1. Ghandu jithejja abbozz tal-minuti ta’ kull laggha b'mod kongunt mis-Segretarji tal-Kunsill ta” Asso¢jazzjoni.

2. Bhala regola generali, il-minuti ghandhom jindikaw dawn li gejjin fir-rigward ta’ kull punt fuq l-agenda:
(a) id-dokumentazzjoni pprezentata lill-Kunsill ta’ Asso¢jazzjoni;
(b) id-dikjarazzjonijiet li membru tal-Kunsill ta’ Asso¢jazzjoni jkun talab li jiddahhlu fil-minuti, u

(c) kwistjonijiet li dwarhom ikun intlahaq qbil bejn il-Partijiet, bhal decizjonijiet adottati, dikjarazzjonijiet li kien hemm
gbil dwarhom u kull konkluzjoni.

3. L-abbozz tal-minuti ghandu jigi pprezentat lill-Kunsill ta’ Assocjazzjoni ghall-approvazzjoni. I-Kunsill ta’
Assocjazzjoni ghandu japprova l-abbozz ta’ dawk il-minuti fil-laqgha tieghu li jmiss. Alternattivament, l-abbozz ta’ dawk
il-minuti jista’ jigi approvat bil-miktub.

Artikolu 11
Decizjonijiet u rakkomandazzjonijiet

1. I-Kunsill ta’ Asso¢jazzjoni ghandu jiehu d-decizjonijiet tieghu u jaghmel ir-rakkomandazzjonijiet tieghu bi ftehim
reciproku bejn il-Partijiet u mat-tlestija tal-proceduri interni rispettivi.

2. I-Kunsill ta’ Assocjazzjoni jista’ jiehu wkoll decizjonijiet jew jaghmel rakkomandazzjonijiet bi procedura bil-miktub
jekk il-Partijiet jagblu li jsir dan. Ghal dan il-ghan, it-test tal-proposta ghandu jigi ccirkolat bil-miktub mill-President tal-
Kunsill ta’ Assoc¢jazzjoni lill-membri tieghu skont l-Artikolu 7, blimitu ta’ Zmien ta’ mhux angas minn 21 jum
kalendarju li fih il-membri ghandhom jgharrfu kwalunkwe rizerva jew emenda li jixtiequ jaghmlu. Il-President jista’
jqassar il-limitu ta’ Zmien imsemmi sabiex iqis il-htigijiet ta’ kaz partikolari, b’konsultazzjoni mal-Partijiet.

3. L-atti tal-Kunsill ta’ Asso¢jazzjoni, fit-tifsira tal-Artikolu 436(1) tal-Ftehim, ghandhom ikunu intitolati “Decizjoni”
jew “Rakkomandazzjoni” rispettivament, segwiti b’numru tas-serje, bid-data tal-adozzjoni taghhom u b’deskrizzjoni tas-
suggett taghhom. Dawk id-decizjonijiet u r-rakkomandazzjonijiet tal-Kunsill ta’ Asso¢jazzjoni ghandhom jigu ffirmati
mill-President u awtentikati mis-Segretarji tal-Kunsill ta’ Asso¢jazzjoni. Id-decizjonijiet u r-rakkomandazzjonijiet
ghandhom jigu ccirkolati lil kull wiehed mid-destinatarji msemmija fl-Artikolu 7 ta’ dawn ir-Regoli ta’ Procedura. Kull
Parti tista’ tiddeciedi dwar il-pubblikazzjoni tad-decizjonijiet u r-rakkomandazzjonijiet tal-Kunsill ta’ Assocjazzjoni fil-
pubblikazzjoni uffi¢jali rispettiva taghha.

4. Kull decizjoni tal-Kunsill ta’ Assocjazzjoni ghandha tidhol fis-sehh fid-data tal-adozzjoni taghha sakemm id-

decizjoni ma tipprovdix mod iehor.

Artikolu 12
Lingwi
1. Il-lingwi uffi¢jali tal-Kunsill ta” Assoc¢jazzjoni jkunu l-lingwi uffi¢jali tal-Partijiet.

2. Dment li ma jkunx deciz mod iehor, il-Kunsill ta’ Assoc¢jazzjoni ghandu jibbaza d-deliberazzjonijiet tieghu fuq
dokumentazzjoni mhejjija fdawk il-lingwi.

Artikolu 13
Spejjez

1. Kull Parti tkopri l-ispejjez li taghmel bhala rizultat tal-partecipazzjoni fil-laqghat tal-Kunsill ta’ Asso¢jazzjoni,
kemm fir-rigward tal-persunal, l-ivvjaggar u l-ispejjez ta’ sussistenza kif ukoll fir-rigward tal-ispejjez ta’ posta u telekomu-
nikazzjoni.

2. In-nefqga marbuta mal-interpretazzjoni fil-laqghat, it-traduzzjoni u r-riproduzzjoni tad-dokumenti tithallas mill-
Unjoni. Fkaz li r-Repubblika tal-Moldova tkun tehtieg interpretazzjoni jew traduzzjoni minn u lejn ilsna ohra barra
dawk provduti fl-Artikolu 12, l-ispejjez relatati ma’ dan jithallsu mir-Repubblika tal-Moldova.

3. Spejjez ohrajn relatati mal-organizzazzjoni materjali tal-laqghat jithallsu mill-parti li tospita l-laqghat.

Artikolu 14
Kumitat ta’ Assocjazzjoni

1. Skont l-Artikolu 437(1) tal-Ftehim, il-Kunsill ta’ Assoc¢jazzjoni ghandu jkun meghjun fit-twettiq ta’ dmirjjietu mill-
Kumitat ta’ Asso¢jazzjoni. II-Kumitat ta’ Assocjazzjoni ghandu jkun maghmul minn rapprezentanti tal-Partijiet, fil-
principju flivell ta’ ufficjal pubbliku anzjan.

2. I-Kumitat ta’ Asso¢jazzjoni ghandu jhejji l-laqghat u d-deliberazzjonijiet tal-Kunsill ta’ Assocjazzjoni, jimplimenta
d-decizjonijiet tal-Kunsill ta’ Assoc¢jazzjoni fejn adatt u jizgura I-kontinwita tar-relazzjoni ta’ asso¢jazzjoni u I-
funzjonament korrett tal-Ftehim b'mod generali. Il-Kumitat ta’ Assocjazzjoni ghandu jqis kull kwistjoni li titressaq
quddiemu mill-Kunsill ta’ Assoc¢jazzjoni kif ukoll kull kwistjoni li tista’ tinqala’ matul l-implimentazzjoni tal-Ftehim. II-
Kumitat ta’ Assoc¢jazzjoni ghandu jissottometti proposti jew kwalunkwe abbozz ta’ decizjonijiet jew rakkomandazzjo-
nijiet ghal approvazzjoni lill-Kunsill ta’ Asso¢jazzjoni. Skont l-Artikolu 438(2) tal-Ftehim, il-Kunsill ta’ Asso¢jazzjoni
jista’ jiddelega s-setgha biex jiehu decizjonijiet lill-Kumitat ta’ Assocjazzjoni.

3. Il-Kumitat ta’ Assoc¢jazzjoni ghandu jiehu d-decizjonijiet u jaghmel ir-rakkomandazzjonijiet li ghalihom ikun gie
awtorizzat skont il-Ftehim.

4. Fkazijiet fejn il-Ftehim jirreferi ghal obbligu ta’ konsultazzjoni jew possibbilta ta’ konsultazzjoni jew fejn il-Partijiet
jiddeciedu bi ftehim komuni biex jikkonsultaw lil xulxin, tali konsultazzjoni tista’ ssir fil-Kumitat ta’ Asso¢jazzjoni, hlief

fejn provdut mod iehor fil-Ftehim. Il-konsultazzjoni tista’ tkompli fil-Kunsill ta” Asso¢jazzjoni jekk il-Partijiet jagblu li jsir
hekk.

Artikolu 15
Emenda tar-Regoli ta’ Procedura

Dawn ir-Regoli ta’ Procedura jistghu jigu emendati fkonformita mal-Artikolu 11.

ANNESS II

REGOLI TA’ PROCEDURA TAL-KUMITAT TA’ ASSOCJAZZJONI U TAS-SOTTOKUMITATI

Artikolu 1
Dispozizzjonijiet generali

1. I-Kumitat ta’ Assoc¢jazzjoni stabbilit skont I-Artikolu 437(1) tal-Ftehim ta’ Assocjazzjoni bejn -Unjoni Ewropea u
|-Komunita Ewropea dwar I-Energija Atomika u l-Istati Membri taghhom, fuq naha wahda, u r-Repubblika tal-Moldova,
fuq in-naha l-ohra (“il-Ftehim”) ghandu jghin lill-Kunsill ta’ Asso¢jazzjoni fit-twettiq tad-dmirijiet tieghu u jwettaq il-
kompiti stipulati fil-Ftehim u assenjati lilu mill-Kunsill ta” Assoc¢jazzjoni. Skont I-Artikolu 438(1) tal-Ftehim, il-Kunsill ta’
Assocjazzjoni ghandu jiddetermina d-dmirijiet u l-funzjonament tal-Kumitat ta’ Assocjazzjoni fir-Regoli ta’ Procedura
tieghu.

2. I-Kumitat ta’ Asso¢jazzjoni ghandu jhejji -lagghat u d-deliberazzjonijiet tal-Kunsill ta’ Assocjazzjoni, jimplimenta
d-decizjoni tal-Kunsill ta” Assoc¢jazzjoni fejn adatt u jizgura l-kontinwita tar-relazzjoni ta’ asso¢jazzjoni u l-funzjonament
korrett tal-Ftehim b’'mod generali. II-Kumitat ta’ Assocjazzjoni ghandu jqis kull kwistjoni li titressaq quddiemu mill-
Kunsill ta’ Assoc¢jazzjoni kif ukoll kull kwistjoni li tista’ tinqala’ matul l-implimentazzjoni ta’ kuljum tal-Ftehim. II-
Kumitat ta’ Asso¢jazzjoni ghandu jissottometti proposti jew abbozzi ta’ decizjonijiet jew rakkomandazzjonijiet ghall-
adozzjoni lill-Kunsill ta’ Assocjazzjoni.

3. Kif provdut fl-Artikolu 437(2) tal-Ftehim, il-Kumitat ta’ Asso¢jazzjoni ghandu jkun maghmul minn rapprezentanti
tal-Partijiet, fil-principju flivell ta’ uffi¢cjal pubbliku anzjan, li jkunu responsabbli ghal kwistjonijiet specifici li jridu jigu
indirizzati fkull sessjoni partikolari.

4. Skont l-Artikolu 438(4) tal-Ftehim, meta 1-Kumitat ta’ Assocjazzjoni fil-konfigurazzjoni tal-Kummer¢, kif stipulat
fl-Artikolu 438(4) tal-Ftehim (“il-Kumitat ta’ Assocjazzjoni fil-konfigurazzjoni tal-Kummerc”), iwettaq il-kompiti moghtija
lilu taht it-Titolu V tal-Ftehim, huwa ghandu jkun kompost minn uffi¢jali anzjani tal-Kummissjoni Ewropea u tar-
Repubblika tal-Moldova li huma responsabbli ghall-kummer¢ u ghal kwistjonijiet relatati mal-kummer¢. Rapprezentant
tal-Kummissjoni Ewropea jew tar-Repubblika tal-Moldova li huma responsabbli ghall-kummer¢ u kwistjonijiet relatati
mal-kummer¢ ghandu jagixxi bhala President tal-Kumitat ta’ Assocjazzjoni fil-konfigurazzjoni tal-Kummer¢ fkonformita
mal-Artikolu 2 ta’ dawn ir-Regoli ta’ Procedura. Fil-lagghat jattendi wkoll rapprezentant tas-Servizz Ewropew ghall-
Azzjoni Esterna.

5. Kif previst fl-Artikolu 438(3) tal-Ftehim, il-Kumitat ta’ Asso¢jazzjoni ghandu jkollu s-setgha li jadotta decizjonijiet
fil-kazijiet provduti fdan il-Ftehim u foqsma li fihom il-Kunsill ta’ Asso¢jazzjoni jkun iddelega s-setghat lilu. Dawk id-
decizjonijiet ghandhom ikunu vinkolanti ghall-Partijiet, li ghandhom jiehdu l-mizuri adatti biex jimplimentawhom. Il-
Kumitat ta’ Asso¢jazzjoni ghandu jadotta d-decizjonijiet tieghu bi qbil bejn il-Partijiet wara t-tlestija tal-proceduri interni
rispettivi ghall-adozzjoni taghhom.

6.  Il-Partijiet fdawn ir-Regoli ta’ Procedura ghandhom jigu definiti kif provdut fl-Artikolu 461 tal-Ftehim.

Artikolu 2
Presidenza

[I-Partijiet ghandhom iZommu I-Presidenza tal-Kumitat ta’ Assocjazzjoni, fuq bazi ta’ alternanza, ghal perijodi ta’
12-il xahar. L-ewwel perjjodu ghandu jibda fid-data tal-ewwel laqgha tal-Kunsill ta’ Asso¢jazzjoni u jintemm fil-
31 ta’ Dicembru tal-istess sena.

Artikolu 3

Laqghat
1.  Hilief fejn ikun miftiehem mod iehor mill-Partijiet, il-Kumitat ta’ Asso¢jazzjoni ghandu jiltaga’ b'mod regolari, minn
tal-inqas darba fis-sena. Jistghu jsiru sessjonijiet specjali tal-Kumitat ta’ Assocjazzjoni fuq talba ta’ wahda mill-Partijiet,
jekk il-Partijiet jagblu.
2. Kull laqgha tal-Kumitat ta’ Assocjazzjoni ghandha tissejjah mill-President taghha fpost u fi Zmien li jkun hemm

qbil dwarhom mill-Partijiet. L-avviz ta’ sejha ghal-laqgha ghandu jinhareg mis-Segretarjat tal-Kumitat ta’ Asso¢jazzjoni
mhux aktar tard minn 28 jum kalendarju qabel il-bidu tal-laqgha sakemm il-Partijiet ma jiftehmux mod ichor.

3. Il-Kumitat ta’ Assoc¢jazzjoni fil-konfigurazzjoni tal-Kummer¢ ghandu jiltaga’ mill-ingas darba fis-sena u meta ¢-
cirkostanzi jehtiegu dan. Kull laqgha tissejjah mill-President tal-Kumitat ta’ Assocjazzjoni fil-konfigurazzjoni tal-
Kummer¢ fpost, data, u permezz tal-mezzi miftichma mill-Partijiet. L-avviz li jsejjah il-laqgha jinhareg mis-Segretarjat
tal-Kumitat ta’ Asso¢jazzjoni fil-konfigurazzjoni tal-Kummer¢ mhux aktar tard minn 15-il jum kalendarju gabel il-bidu
tal-laggha sakemm il-Partijiet ma jiftehmux mod iehor.

4. Kull fejn possibbli, il-laggha regolari tal-Kumitat ta’ Asso¢jazzjoni ghandha tissejjah fi zmien adatt qabel il-laggha
regolari tal-Kunsill ta” Assocjazzjoni.

5. Fkazijiet eccezzjonali, u jekk jagblu hekk il-Partijiet, il-laqghat tal-Kumitat ta’ Assocjazzjoni jistghu jsiru permezz
ta’ mezzi teknologici li jintlahaq gbil dwarhom, bhal vidjokonferenza.

Artikolu 4

Delegazzjonijiet

Qabel kull laggha, il-Partijiet jigu infurmati, permezz tas-Segretarjat tal-Kumitat ta’ Assoc¢jazzjoni, bil-kompozizzjoni
mahsuba tad-delegazzjonijiet li jkunu se jattendu I-laqgha fuq iz-Zewg nahat.

Artikolu 5

Segretarjat

1. Uffi¢jal tal-Unjoni u uffi¢jal tar-Repubblika tal-Moldova ghandhom jagixxu b'mod kongunt bhala Segretarji tal-
Kumitat ta” Asso¢jazzjoni u ghandhom iwettqu kompiti segretarjali b'mod kongunt dment li dawn ir-Regoli ta’ Procedura
ma jipprovdux mod iehor, fi spirtu ta’ fidu¢ja reciproka u kooperazzjoni.

2. Uffi¢jal tal-Kummissjoni Ewropea u uffi¢jal tar-Repubblika tal-Moldova li jkunu responsabbli ghall-kummer¢ u 1-
kwistjonijiet kummercjali ghandhom jagixxu b'mod kongunt bhala Segretarji tal-Kumitat ta’ Assocjazzjoni fil-konfigu-
razzjoni tal-Kummerc.

Artikolu 6

Korrispondenza

1. Korrispondenza indirizzata lill-Kumitat ta’ Assoc¢jazzjoni ghandha tintbaghat lis-Segretarju ta’ wahda mill-Partijiet,
li min-naha tieghu jgharraf lis-Segretarju l-iehor.

2. Is-Segretarjat tal-Kumitat ta’ Assocjazzjoni ghandu jizgura li I-korrispondenza indirizzata lill-Kumitat ta’ Assocjazz-
joni tintbaghat lill-President tal-Kumitat ta’ Assoc¢jazzjoni u tigi ¢cirkolata, fejn adatt, bhala dokumenti msemmija fl-
Artikolu 7.

3. Korrispondenza mill-President ghandha lill-Partijiet mis-Segretarjat fisem il-President. Tali korrispondenza ghandha
tigi ccirkolata, fejn adatt, kif provdut fl-Artikolu 7.
Artikolu 7
Dokumenti
1. Id-dokumenti ghandhom jigu ccirkolati permezz tas-Segretarji tal-Kumitat ta’ Assocjazzjoni.

2. Parti ghandha tibghat id-dokumenti taghha lis-Segretarju taghha. Is-Segretarju ghandu jibghat dawk id-dokumenti
lis-Segretarju tal-Parti l-ohra.

3. Is-Segretarju tal-Unjoni ghandu jiccirkola d-dokumenti lir-rapprezentanti rilevanti tal-Unjoni u ghandu jikkopja
sistematikament lis-Segretarju tar-Repubblika tal-Moldova ftali korrispondenza.

4.  Is-Segretarju tar-Repubblika tal-Moldova ghandu jiccirkola d-dokumenti lir-rapprezentanti rilevanti tar-Repubblika
tal-Moldova u ghandu jikkopja sistematikament lis-Segretarju tal-Unjoni f'tali korrispondenza.

Artikolu 8
Kunfidenzjalita

Dment li ma jkunx de¢iz mod iehor bejn il-Partijiet, il-laqghat tal-Kumitat ta’ Assocjazzjoni ma ghandhomx ikunu
pubbli¢i. Meta Parti tissottometti informazzjoni mmarkata bhala kunfidenzjali lill-Kumitat ta’ Assocjazzjoni, il-Parti 1-
ohra ghandha tittratta dik l-informazzjoni bhala tali.

Artikolu 9
Agendi ghal laqghat

1. Ghandha titfassal agenda provizorja ghal kull laqgha tal-Kumitat ta’ Assocjazzjoni kif ukoll abbozz ta’ konkluzjo-
nijiet operazzjonali kif provdut fl-Artikolu 10 mis-Segretarjat tal-Kumitat ta’ Assocjazzjoni abbazi tal-proposti
maghmula mill-Partijiet. L-agenda provizorja ghandha tinkludi punti li fir-rigward taghhom is-Segretarjat tal-Kumitat ta’
Asso¢jazzjoni jkun ir¢ieva talba ghall-inkluzjoni taghhom fl-agenda minghand xi Parti, sostnuti mid-dokumenti rilevanti,
mhux aktar tard minn 21 jum kalendarju qabel id-data tal-laqgha.

2. L-agenda provizorja, flimkien mad-dokumenti rilevanti, ghandhom jigu ccirkolati kif provdut fl-Artikolu 7 mhux
aktar tard minn 15-il jum kalendarju qabel il-bidu tal-laqgha.

3. L-agenda ghandha tigi adottata mill-Kumitat ta’ Assoc¢jazzjoni fil-bidu ta’ kull laggha. Punti hlief dawk li jidhru fl-
agenda provizorja jistghu jitqieghdu fuq l-agenda jekk il-Partijiet jagblu li jsir dan.

4. Il-President tal-laqgha tal-Kumitat ta’ Assoc¢jazzjoni jista’, bil-gbil tal-Parti l-ohra, jistieden rapprezentanti ta’ korpi
ohra tal-Partijiet jew esperti indipendenti fsuggett fuq bazi ad hoc biex jattendu l-laqghat tieghu biex jipprovdu
informazzjoni dwar suggetti specifici. 1l-Partijiet ghandhom jizguraw li dawk l-osservaturi jew esperti jirrispettaw kull
rekwizit ta’ kunfidenzjalita.

5. Il-President tal-laqgha tal-Kumitat ta’ Assocjazzjoni jista’, b’konsultazzjoni mal-Partijiet, iqassar il-limiti ta’ Zmien kif
provdut fil-paragrafi 1 u 2 sabiex jittiched kont ta’ ¢irkostanzi specjali.

Artikolu 10
Minuti u konkluzjonijiet operazzjonali

1. Ghandu jitfassal abbozz tal-minuti ta’ kull laqgha tal-Kumitat ta’ Assoc¢jazzjoni b'mod kongunt mis-Segretarji tal-
Kumitat ta’ Assocjazzjoni.

2. Bhala regola generali, il-minuti ghandhom jindikaw dawn li gejjin fir-rigward ta’ kull punt fuq l-agenda:

(a) lista tal-partecipanti fil-laqgha, lista ta’ uffi¢jali li jakkumpanjawhom u lista ta’ kwalunkwe osservatur jew espert li
jattendi l-laqgha;

(b) id-dokumentazzjoni pprezentata lill-Kumitat ta” Assoc¢jazzjoni;
(c) id-dikjarazzjonijiet li I-Kumitat ta’ Assocjazzjoni talab li jiddahhlu fil-minuti; u
(d) konkluzjonijiet operazzjonali mil-laqgha, kif provdut fil-paragrafu 4.

3. L-abbozz tal-minuti jigi pprezentat lill-Kumitat ta’ Asso¢jazzjoni ghall-approvazzjoni. I-Kumitat ta’ Assocjazzjoni
ghandu japprova l-abbozz ta’ dawk il-minuti fil-laqgha tieghu li jmiss. Alternattivament, l-abbozz ta’ dawk il-minuti jista’
jigi approvat bil-miktub. L-abbozz tal-minuti tal-Kumitat ta’ Assocjazzjoni fil-konfigurazzjoni tal-Kummer¢ ghandhom
jigu approvati fi zmien 28 jum kalendarju minn kull laqgha. Ghandha tintbaghat kopja lil kull wiched mid-destinatarji
msemmija fl-Artikolu 7.

4. Abbozz tal-konkluzjonijiet operazzjonali ta’ kull laqgha ghandu jitfassal mis-Segretarju tal-Kumitat ta’ Assocjazzjoni
tal-Parti li jkollha 1-Presidenza tal-Kumitat ta’ Assocjazzjoni, u jigi ccirkolat lill-Partijiet flimkien mal-agenda, normalment
mhux aktar tard minn 15-il jum kalendarju gabel il-bidu tal-laqgha. Dak l-abbozz ghandu jigi aggornat matul il-laggha
sabiex fi tmiem il-laqgha, dment li ma jkunx miftiehem mod ichor mill-Partijiet, il-Kumitat ta’ Assocjazzjoni jadotta I-
konkluzjonijiet operazzjonali, li jirriflettu l-azzjonijiet ta’ segwitu mill-Partijiet. Ladarba jkun hemm qbil dwarhom, il-
konkluzjonijiet operazzjonali ghandhom jkunu mehmuza mal-minuti u l-implimentazzjoni taghhom ghandha tigi
ezaminata mill-gdid waqt kwalunkwe laqgha sussegwenti tal-Kumitat ta’ Asso¢jazzjoni. Ghal dan il-ghan il-Kumitat ta’
Assocjazzjoni jadotta mudell, li jippermetti li kull punt ta’ azzjoni jigi identifikat fi skadenza specifika.

Artikolu 11
Decizjonijiet u rakkomandazzjonijiet

1. Fkazijiet specifici fejn il-Ftehim jaghti s-setgha lill-Kumitat ta’ Assoc¢jazzjoni li jiehu decizjonijiet jew fejn tali setgha
tkun giet iddelegata lilu mill-Kunsill ta’ Assoc¢jazzjoni, id-decizjonijiet ghandhom jittiehdu minnu. I[-Kumitat ta’
Assocjazzjoni ghandu jaghmel ukoll rakkomandazzjonijiet. Id-decizjonijiet u r-rakkomandazzjonijiet ghandhom isiru bi
qgbil reciproku bejn il-Partijiet u meta jitlestew il-proceduri interni rispettivi. Kull dec¢izjoni jew rakkomandazzjoni
ghandha tigi ffirmata mill-President tal-Kumitat ta’ Asso¢jazzjoni u awtentikata mis-Segretarji tal-Kumitat ta’ Assoc¢jazz-
joni.

2. I-Kumitat ta’ Assoc¢jazzjoni jista’ jichu decizjonijiet jew jaghmel rakkomandazzjonijiet bi procedura bil-miktub jekk
il-Partijiet jagblu li jsir dan. Il-procedura bil-miktub tikkonsisti minn skambju ta’ noti bejn is-Segretarji, li jagixxu bi
ftehim mal-Partijiet. Ghal dak il-ghan, it-test tal-proposta jitqassam skont l-Artikolu 7, b’llimitu ta’ zmien ta’ mhux anqas
minn 21 jum kalendarju li fih kull rizerva jew emenda ghandha tigi mgharrfa. Il-President jista’ iqassar il-limiti ta’ Zmien

specifikati f'dan il-paragrafu biex jiehu kont ta’ cirkostanzi specjali, b’konsultazzjoni mal-Partijiet. Ladarba jintlahaq qbil
dwar it-test, id-decizjoni jew ir-rakkomandazzjoni ghandha tigi ffirmata mill-President u awtentikata mis-Segretarji.

3. L-atti tal-Kumitat ta’ Assocjazzjoni ghandhom jigu intitolati “Decizjoni” jew “Rakkomandazzjoni” rispettivament.
Kull decizjoni ghandha tidhol fis-sehh fid-data tal-adozzjoni taghha sakemm ma tipprovdix mod iehor.

4. Id-decizjonijiet u r-rakkomandazzjonijiet jintbaghtu lill- Partijiet.
5. Kull Parti tista’ tiddeciedi dwar il-pubblikazzjoni tad-dec¢izjonijiet u r-rakkomandazzjonijiet tal-Kumitat ta’
Assocjazzjoni fil-pubblikazzjoni uffi¢jali rispettiva taghha.
Artikolu 12
Rapporti
[I-Kumitat ta’ Assocjazzjoni ghandu jirrapporta lill-Kunsill ta” Asso¢jazzjoni dwar l-attivitajiet tieghu u dawk tas-sottoku-

mitati, il-gruppi ta’ hidma u l-korpi l-ohra tieghu fkull laggha regolari tal-Kunsill ta’ Assoc¢jazzjoni.

Artikolu 13
Lingwi
1. Il-lingwi uffi¢jali tal-Kunsill ta” Assoc¢jazzjoni ghandhom ikunu I-lingwi uffi¢jali tal-Partijiet.

2. I-lingwi ta’ hidma tal-Kumitat ta’ Assocjazzjoni ghandhom ikunu l-Ingliz u r-Rumen. Dment li ma jkunx deciz
mod iehor, il-Kumitat ta’ Asso¢jazzjoni jibbaza d-deliberazzjonijiet tieghu fuq dokumentazzjoni mfassla fkull wahda
minn dawk il-lingwi.
Artikolu 14
Spejjez

1. Kull Parti tkopri l-ispejjez li taghmel minhabba l-partecipazzjoni fil-laqghat tal-Kunsill ta’ Assoc¢jazzjoni, kemm fir-
rigward tal-persunal, l-ivvjaggar u l-ispejjez ta’ sussistenza kif ukoll fir-rigward tal-ispejjez ta’ posta u telekomunikazzjoni.

2. L-ispejjez marbutin mal-organizzazzjoni tal-laqghat u mar-riproduzzjoni tad-dokumenti jithallsu mill-Parti li tkun

qed tospita l-laggha.

3. L-ispejjez marbutin ma’ servizzi ta’ interpretazzjoni fil-laqghat, u t-traduzzjoni ta’ dokumenti ghal jew mill-Ingliz u
r-Rumen kif imsemmi fl-Artikolu 13(1) jithallsu mill-Parti li tkun qed tospita l-laggha.

Interpretazzjoni u traduzzjoni ghal jew minn lingwi ohra jithallsu ghandhom direttament mill-Parti li taghmel it-talba.

4. Fkazijiet fejn it-traduzzjoni ta’ dokumenti ghal-lingwi uffi¢jali tal-Unjoni jkun mehtieg, l-ispiza ghandha tithallas
mill-Unjoni.

Artikolu 15
Emenda tar-Regoli ta’ Procedura

Dawn ir-Regoli ta’ Procedura jistghu jigu emendati b’decizjoni tal-Kunsill ta’ Asso¢jazzjoni fkonformita mal-
Artikolu 438(1) tal-Ftehim.

Artikolu 16
Sottokumitati, kumitati jew korpi specjali

1. Fkonformita mal-Artikolu 439(1) u (3) tal-Ftehim, il-Kumitat ta’ Assoc¢jazzjoni jista’ jiddeciedi li twaqqaf
kwalunkwe sottokumitat foqsma specifici mehtiega ghall-implimentazzjoni tal-Ftehim hlief dawk li hemm previst fil-
Ftehim, sabiex jghin lill-Kumitat ta’ Assoc¢jazzjoni fit-twettiq ta” dmirijietu. II-Kumitat ta’ Assocjazzjoni jista’ jiddeciedi li
jtemm kwalunkwe tali sottokumitat u jiddefinixxi jew jemenda r-regoli ta’ procedura tieghu. Dment li ma jkunx deciz
mod ichor, kwalunkwe sottokumitat ghandu jahdem taht l-awtorita tal-Kumitat ta’ Assoc¢jazzjoni, li lilu ghandu
jirrapporta wara kull laqgha tieghu.

2. Dment li ma jkunx previst mod iehor mill-Ftehim jew miftichem fil-Kunsill ta’ Assoc¢jazzjoni, dawn ir-Regoli ta’
Proceduri attwali ghandhom jigu applikati mutatis mutandis ghal kwalunkwe sottokumitat kif imsemmi fil-paragrafu 1.

3. Il-laqghat tas-sottokumitati jistghu jinzammu b'mod flessibbli skont il-bzonn, personalment, jew fi Brussell inkella
fir-Repubblika tal-Moldova shab jew perezempju permezz ta’ vidjokonferenza. Is-sottokumitati ghandhom jagixxu bhala
pjattaforma ghall-monitoragg tal-progress dwar l-approssimazzjoni foqsma specifici, ghad-diskussjoni ta’ certi kwistjo-
nijiet u sfidi li jirrizultaw minn dak il-process u ghall-formulazzjoni ta’ rakkomandazzjonijiet u konkluzjonijiet operaz-
zjonali.

4. Is-Segretarjat tal-Kumitat ta’ Assoc¢jazzjoni ghandu jiricevi kopja tal-korrispondenza, id-dokumenti u l-komunikaz-
zjonijiet rilevanti kollha li jikkoncernaw sottokumitat, kumitat jew korp specjali.

5. Dment li ma jkunx provdut mod iehor fil-Ftehim jew miftiehem mill-Partijiet fil-Kunsill ta’ Assocjazzjoni,
kwalunkwe sottokumitat, kumitat jew korp specjali ghandu jkollu biss is-setgha li jaghmlu rakkomandazzjonijiet lill-
Kumitat ta’ Assocjazzjoni.

Artikolu 17

Dawn ir-Regoli ta’ Procedura japplikaw mutandis mutatis ghall-Kumitat ta’ Asso¢jazzjoni fil-konfigurazzjoni tal-Kummere,
dment li ma jkunx provdut mod iehor.

